
יהי רצון מלפניך ה' אלוקינו ואלוקי 

אבותינו, אז דו זאלסט ערוועקן דיין 

רחמנות און דיין חסד אויף אונז, און 

זאלסט אנגרייטן אונזער הארץ צו 

מיר בכל לב ונפש. דאווענען פאר דיר 

זאלן נישט האבן קיין שום מניעה און 

אפהאלט און בלבול ביי אונזער 

יין דאווענען, אונזער תפלה זאל ז

לויטער און ריין אהן קיין שום מחשבות 

זרות, אויף א וועג אז דו זאלסט מקבל 

זיין אונזער תפלה פאר דיר, עס זאל 

אָנגעוואַרימט ווערן דיין רחמנות, און 

זאלסט אומקערן דיין פנים צו אונז. 

כח פון משיח צדקינו  יזאלסט ערוועקן ד

זיי  ,ער זאל מקבל זיין אונזערע תפלות

יין צו איהם פאר א שווערד צו זאלן ז

לוחם זיין דעמיט אונזער קריג, און 

 .זאלסט צואיילן אונזער גאולה

העלף אונז מיט דיין רחמנות אז די 

און זאלסט  ,צדיקים זאלן נתעורר ווערן

געבן דעם כח זיי זאלן מקבל זיין זיי 

אונזערע תפלות און זיי מעלה זיין פאר 

פלה איז אונזער תאויב דיר. און אפילו 

נישט ווי עס באדארף צו זיין, עס איז 

נישט לויטער און ריין, דער דיבור איז 

ווייט פון די מחשבה, זאל זיך אבער דיין 

רחמנות שטארקן איבער דעם, און 

זיי די צדיקי אמת זאלסט געבן כח פאר 

זאלן קענען אויפהייבן אונזערע תפלות, 

זיי אויסצורייניגן פון אלע פעהלערן, 

א וועג אז זיי זאלן ארויפגיין און  אויף

זיין באוויליגט פאר דיר, ווייל נאר אויף 

, און דיר אליין טוהען מיר זיך פארלאזן

אפילו אונזער ביסל מעשים טובים וואס 

און די ביסל תפלה וואס מיר  ,מיר טוהען

דאווענען איז אויך אלעס פון דיר, 

דעריבער העלף אונז אין אונזער 

ר דיינעט וועגן אליין, פא -ארימקייט 

 אמן סלה. 

 ()תפלה ב', מיוסד על תו' ב'

 ת"בעזהשי

 זי"ע  נחמן מברסלב רבינו - כמהחקור מובע נחל נ -הייליגן רבי'ן געקליבענע מאמרים ארויסגענומען פון די ספרים פון 
 .אדער ח"ו פארקערט, ברוחניות ובגשמיות -גוט , אין יעדן מצב ,תמימותבאמונה, שמחה, און עבודת השי"ת מיט דערהאלטן  ווויאזוי זיך צ -אייניג ות, און התחזקות פאר יעדן מענטש רצות, התעורע •

 די גאולה שלימה ב"ב. ונגיכן ציוועלן מיר זוכה זיין אעם דורך דוואס עצות, וואונדערליכע  זיינעלערנט, באגלייט, און העלפט אונז מקיים זיין ער וואס  ,צדיק אמתום זיין מקורב צ פון תועלתדי גרויסע  •
 

 ט"פק ליוןג - "פתש - (שבת הגדול) צופרשת 

!די 'געווער' פון משיח

די העכסט ערווארטעטע 'גאולה' וואס 

מיר האפן דערויף יעדן טאג, וועט זיין 

משיח וועט אייננעמען די דורכדעם וואס 

וואס  -וועלט מיט די כח פון 'תפלה' 

אידישע קינדער דאווענען און זענען 

צו השי"ת, דאס וועט שטענדיג מתפלל 

זיין זיין 'שווערד' וואס מיט דעם וועט ער 

לוחם זיין זיינע מלחמות איינצונעמען די 

דעריבער  .גאנצע וועלט פאר'ן אייבערשטן

ק מחזק זיין מיט די דארפן מיר זיך שטאר

זאך פון תפלה, אז ביי אלע זאכן וואס מיר 

די גאולה כללית  -ווילן זוכה זיין דערצו 

דארפן מיר אלץ  -און די גאולה פרטית 

נוצן דערצו די זאך פון תפלה, ווייל דאס 

וואס מיט דעם  'געווער'איז אונזער עיקר 

טוהען מיר אויספירן אלע אונזערע 

  !עלטבקשות אויף דער וו

דארף אינזין האבן ביים דאווענען מען 

מיט אונזער מקשר אז מיר זענען זיך 

, ווייל די צדיקים 'צדיק הדור'צום תפלה 

זענען די בחינה פון 'משיח', זיי ווייסן 

וויאזוי צוזאמצונעמען אונזערע תפלות זיי 

צו שטעלן אויפ'ן ריכטיגן פלאץ, זיי זאלן 

צוטוהן. אויפטוהן וואס זיי דארפן אויפ

פרשת ) דושאזוי ווי עס שטייט אין זוהר הק

 'הקמת המשכן'; אז ביי די דף רל"ח( פקודי

אין מדבר, האט קיינער נישט געקענט 

משה 'נאר  ,באווייזן עס אויפצושטעלן

אליין, אזוי ווי דער פסוק זאגט  'רבינו

'ויקם משה את ; )פרשת פקודי מ' י"ח(

משכן  נעםפואלע חלקים ווייל די  ,המשכן'

די תפלות פון אידישע מרמז אויף זענען 

דער צדיק  -קינדער, וואס נאר משה רבינו 

קען זיי צוזאמשטעלן אויף זייער  -הדור 

ריכטיגע פלאץ, און נאר ער ווייסט וויאזוי 

צוזאמצונעמען די תפלות ישראל און זיי 

 !צוברענגען אויף זייער ריכטיגן ארט

דעריבער זאל א מענטש קיינמאל 

ישט ווערן געפאַלן ביי זיך לגבי די ענין נ

קלערנדיג אז לויט זיין  -פון תפלה 

נידריגע מצב איז זיין תפלה נישט ווערד 

אז עס זאל עפעס אויפטוהן, ובפרט אז זיין 

נען איז ווייט פון ריין, עס איז פול עדאוו

מיט מחשבות זרות, וואס דעריבער טוהט 

און  ,מחליש דעת זיין 'בעל דבר'איהם דער 

ברענגט אריין אין איהם יאוש געפילן אויף 

די גאנצע זאך פון תפלה, נאר מען דארף 

וויסן אז מיט די כח פון די הייליגע צדיקים 

 שעתוואס מיר זענען זיך מתקשר צו זיי ב

אונזערע תפלות, טוהען זיי צוזאמקלייבן 

דערפון שטעלן צוזאם אונזערע תפלות און 

ע הויכע ענינים, וואס גאר וואונדערליכ

בית 'די  -דאס איז די בחינה פון די משכן 

וואס ווערט אנגערופן 'בית  'המקדש

כי  ;(ז' נ"ו )ישעיהתפלה' אזוי ווי עס שטייט 

, ווייל די ביתי בית תפלה יקרא לכל העמים

צוביסלעך ווערט  'בית המקדש'

דורך די תפלות פון געשטעלט צונויפ

אידישע קינדער, ביז עס וועט געענדיגט 

ווערן וואס דאן וועט זיין די גאולה 

און אזוי אויך ביי אלע זאכן וואס  !שלימה

דארפן מיר  -מיר ווילן זוכה זיין דערצו 

זיין געדולדיג ביז דער אייבערשטער וועט 

עלן העלפן אז די אלע תפלות וו

צוזאמגעשטעלט ווערן און עס וועט נמשך 

 ווערן די ישועה שלימה. 

דאס איז דער טעם וואס מיר זעהען אז 

ביי אלע תפלות האט מען מתקן געווען אז 

קודם טוהט מען לויבן דעם אייבערשטן 

אויף די  - איז געוועןאויף וואס עס 

וואס ער האט געטוהן מיט אונז  'חסדים'

אמאל און היינט, כדי דורך דעם זיך מחזק 

צו זיין אין די כח פון אונזער תפלה, אז 

אונז שוין  מיר זעהען אז השי"ת האט

    אזויפיל געהאלפן אין אלע 



 און מיר  ,'עת צרה'בשעת מיר זענען געווען אין א  ,דורות

און דאך האט דער  ,האבן נישט געזעהן קיין צייכן פון א ישועה

אייבערשטער צוגעהערט אונזערע תפלות מיט זיין גרויס 

און ער האט אונז פלוצלינג געהאלפן מיט א  ,רחמנות

, און מיט דעם טוהען 'הטבע דרךלמעלה מ'וואונדערליכע ישועה 

אין אונזער ארימע תפלה, מיר זיך אויך יעצט מחזק זיין צו גלייבן 

דער אייבערשטער וועט אונז יעצט אויך העלפן מיט א גאנצע אז 

 !ישועה
 אמור אל הכהנים( -)תו' ב' 

לגבי דעם אויבנדערמאנטן ענין פון זיך מקשר זיין ביים ]

אות )ווערט געברענגט אין שיחות הר"ן  ,דאווענען צום צדיק הדור

אז דער רבי האט געהייסן מען זאל זאגן בעפאר'ן  ,(רצ"ו

 [הריני מקשר עצמי לכל הצדיקים שבדורנו'!'דאווענען; 

 שאלות ותשובות
 עפ"י תורת רביה"ק ז"ל

 
 (פסח -מועדי ישראל )

וואס איז אונזער עבודה אין די 

הייליגע טעג פון פסח? פארוואס 

איז די חמץ אזוי הארב אום פסח, 

אין די צייט וואס א גאנץ יאר איז 

עס געהעריג מותר? און וואס מיינט 

פון יציאת פאר אונז בכלל די נס 

 מצרים?

אין עטליכע תורות אין ליקוטי מוהר"ן 
איז מבואר איבער די הארבקייט פון 'חמץ' 
וואס איז מרמז אויף די יצר הרע, אויף 

, מנא ליצלןמחשבות רעות, אויף כפירות רח
דאגעגן 'מצה' איז מרמז אויף גאר  .אד"ג

 'דעת' ' און א וואונדערליכעמוחין'הויכע 

וואס קומט אראפ אום  'חיות דקדושה'און 

פסח, וואס דורכדעם איז מען זוכה צו א 
 -געוואלדיגע התקרבות צום אייבערשטן 

אינערהאלב אונזער נידריגקייט ווי מיר 
געפונען זיך אין אונזער גלות הגוף והנפש, 
און דורך די ליכטיגקייט פונעם יום טוב מיט 

ארבע אירע הייליגע מצוות פון; מצה, מרור, 

סיפור יציאת מצרים, אא"וו, ווערן כוסות, 
מיר שטארק דערנענטערט צום אייבערשטן 

פסח און א גאנץ יאר! )ליקוטי מוהר"ן תו'  -

 ה', תו' נ"ו, תו' פ"ג תניינא, ועוד(.

די ענין וואס נאך פסח ווערט די 

'הארבע חמץ' אינגאנצן מותר, און איז מער 
נישט קיין שום פראבלעם, איז רבי נתן 

ן ליקוטי הלכות אויף פארשידענע מסביר אי

איז דא וועגן, ער ברענגט ארויס אז בעצם 
א זיין גאר קען , און גוטע חלקים'חמץ' אין 

אויב מען פירט זיך  - מעלה אין עבודת השם

מען טראכט  ;דערמיט אויפ'ן ריכטיגן אופן
גוטע מחשבות, מען טוהט מקשר זיין די 

גאנצע חיצוניות פון די וועלט מיט'ן 
ייבערשטן, מען גלייבט אז אפילו דאס א

טבע' איז אלעס דרך הוואס קוקט אויס ווי '

ריין 'השגחה פרטית', און אפילו ווען דער 
מענטש איז עוסק אין משא ומתן, איז זיין 

גאנצע פרנסה נאר פון הימל. נאר וויבאלד 
פסח זענען מיר נאך געווען אין די גלות 

, 'ומאהמ"ט שערי ט'די  נערהאלבמצרים, אי

איז זייער שווער פאר אונז זיך אריינצולאזן 

אין די זאכן, ווייל ביי די התחלה פון אונזער 
עבודת השם, ווי דער אייבערשטער האט 

אונז געהאלפן מיט זיינע וואונדער און 

אריינגעשיינט אין אונז אזא אור פון 
התקרבות, דארף מען זיך דאן אינגאנצן 

ם צומאכן די אויגן און אנטלויפן צו

אייבערשטן, ווייל מיט יעדע ביסל וואס 

מען פארזוימט זיך און מען קלערט איבער, 
איז מען אין א סכנה אז מ'זאל נישט 

צוריקפאלן ח"ו. אבער דערנאך וואס מיר 

זענען זוכה צו די התקרבות, קענען מיר שוין 
איבערגיין די אלע דרכים, און זיי אויסנוצן 

יפ'ן און מקשר זיין צו עבודת השם או

ריכטיג'ן וועג! )זעה באריכות שיין 
אויסגעשמועסט אין ליקוטי הלכות הל' 
נטילת ידים שחרית ב', ברכת השחר ה', 

נטילת ידים לסעודה ו', הל' פסח ט', און 
 נאך פיל(. 

רבי נתן חזר'ט איבער עטליכע מאל, 

איבערהויפט אין די בריוו'ן, אז די וואס 
דיק, וואס זענען זוכה צו זיין מקושר צום צ

ער נעמט זיי ארויס פון די הבלי עולם הזה, 

און טוהט זיי צוברענגען צום אמת'ן תכלית, 
אט די קענען באמת שפירן אויף זיך דאס 

בכל דור ודור חייב אדם וואס חז"ל זאגן; 

לראות את עצמו כאילו 'הוא' יצא 

, וואס דאס גייט ארויף אויף די ממצרים
כה ארויסצוגיין גאולת הנפש, ווי מען איז זו

פון די קליפת פרעה ומצרים פון יעדן דור, 
און זיך ציהען שטענדיג צום אייבערשטן, 

אזוי ווי דער צדיק טוהט אונז אנווייזן מיט 
זיינע וואונדערליכע עצות! )ליקוטי הלכות; 
ברכת הפירות ה' אות י', פורים ו' אות י"ג, 

ועוד. ובמכתבים; ד' ויקרא תקצ"ו, ו' בשלח 
"ט, ועוד(. און דאס איז דער ענין פון תקצ

סיפור יציאת מצרים, אז מיר  די מצוה פון

ן אין דעם יו"ט אסאך איבער'חזר'ן די דארפ

אלע נסים וואס השי"ת האט געטוהן מיט 
אונז דעמאלטס, אריינגערעכנט די אלע 

נסים וואס השי"ת האט געטוהן מיט אונז 

מיר אין אלע דורות ביז'ן היינטיגן טאג, כדי 

זאלן זיך זעלבסט מעורר זיין דאס הארץ 
מיט אמונה אין די ענדלאזע חסדי השם, אז 
מיר זאלן זיך מחזק זיין זיך צו דערנענטערן 

צו איהם שטענדיג! )ליקוטי הלכות תפילין ז' 

אות ו', ברכות הודאה ו' אות ס"ז, פסח ט' 
 אות ו', ועוד(.

אויך איז דא נאך פארשידענע ענינים 

ס ספרים איבער די ענין פון פסח אין רבי'נ
און גאולת מצרים, דער רבי דערמאנט אז 
פסח דארף מען דאווענען מיט א הויך קול, 

ובפרט ביים זאגן די הגדה של פסח! )ליקוטי 
מוהר"ן תו' כ' אות י, תו' ר"א, עי' עצות 
המבוארות(. אויך איז דער רבי מגלה 

מורא'דיגע ענינים פון די עצם חודש ניסן 
לליות, דער רבי זאגט אז חודש ניסן איז בכ

 !א חודש פון תשובה אזוי ווי חודש תשרי
)תו' מ"ט(, און אזוי נאך פארשידענע 

סגולות און רוחניות'דיגע השפעות וואס 
קומען אראפ אין דעם חודש אויף די גאנצע 

יאר! )תו' ה' תניינא אות י', שם תו' ל"ט(. 

ר רבי אויך איז כדאי צו דערמאנען וואס דע
האט געזאגט לגבי די 'חומרות' ביי מצוות 

ובפרט אום פסח, אז מ'דארף זיך היטן פון 

'איבריגע חומרות', וועלכע ברענגען נישט 
קיין גוטס און שטערט זייער פון די 'חיות' 
פון די מצוות, דער עיקר איז אז מ'זאל זיך 

פירן לויט די הלכה בתמימות ובפשיטות! 
, ועי' ליקוטי מוהר"ן )שיחות הר"ן אות רל"ה

תניינא תו' מ"ד(. ]נאך ענינים וועגן פסח 

זעה אין ספר 'ליקוטי עצות' און אין 'אוצר 
פסח[. עס איז  -היראה', ערך מועדי השנה 

באקאנט די אויסדרוק פון רבי נתן ז"ל; 

ווי נעמט מען אבער  -אויף פסח וועט זיין 

אז די אמת'ע  ;ווי צו זאגן דעם פסח אליין?!
זוכה צו זיין צו  -גה אויף פסח דארף זיין דא

די קדושה פונעם הייליגן יו"ט פסח 

 קע"ב(. -זעלבסט! )שיח שרפי קודש ג' 

  נעתק ונערך ע"י י. י.
 להערות והוספות נא להתקשר להמערכת

 

צו באקומען דעם גליון, ווי אויך צו נעמען 
א טייל אין די הוצאות, אדער פאר סיי 

